
Fundargerð ársfundar Rannsóknastofu í táknmálsfræðum 15. maí 2023 kl. 15:00 
 
Ársfundurinn var haldinn í húsnæði Háskóla Íslands,fundarstjóri var Júlía G. Hreinsdóttir, alls 
mættu 6 aðilar á fundinn. Táknmálstúlkar á fundinum voru Auður Sigurðardóttir og Iðunn 
Bjarnadóttir. Fundarstjóri bauð gesti velkomna og fór yfir hlutverk rannsóknastofunnar. 
 

1. Skýrsla stjórnar: Rannveig kynnti skýrslu stjórnar og fór yfir helstu verkefni 
rannsóknastofunnar á árinu 2022. Mikil ánægja hversu viðamikil skýrslan er, 
rannsóknarvirkni er greinilega að ná sér á strik eftir heimsfaraldur. Engar spurningar 
eða athugasemdir voru við skýrsluna sjálfa. 
 

2. Kynning á (nýjum) verkefnum rannsóknastofunnar: Rannveig sagði frá því að tveir 
nemendur, Lilja Kristín og Birta Björg, muni vinna að rannsóknarverkefnum í sumar 
sem styrkt eru af Nýsköpunarsjóði námsmanna. Þá var sagt frá því helsta sem rætt 
var á síðasta stjórnarfundi en þar var m.a. rætt um það að leita leiða til að þýða 
greinar úr Ritinu 3/2022: Íslenskt táknmál yfir á ÍTM. Einnig hvort mögulegt væri að 
þýða heimasíðu rannsóknastofunnar og hafa allar upplýsingar þar á ÍTM og íslensku.  

 
3. Stjórnarkjör: Júlía G. Hreinsdóttir, Nedelina Ivanova og Rannveig Sverrisdóttir 

mynduðu stjórn stofunnar síðasta ár en Jóna Kristín Erlendsdóttir kom inn í stjórnina í 
fjarveru Nedelinu. Júlía og Rannveig eru tilbúnar að sitja áfram í stjórn en þar sem 
Nedelina hverfur til annarra starfa í sumar vantar þriðja aðila. Þar sem ekki er ljóst 
hver tekur við verkefnisstjórn rannsókna á SHH þá var ákveðið að leita til aðila utan HÍ 
og SHH með stjórnarsetu næsta árið. Guðný Björk Þorvaldsdóttir táknmálstúlkur á 
Sólborg og rannsakandi hefur tekið vel í það að vera stjórnarmaður næsta árið. Því er 
lagt til að stjórn rannsóknarstofunnar árið 2023-2024 verði skipuð Júlía G. 
Hreinsdóttur, Guðný Björk Þorvaldsdóttur og Rannveig Sverrisdóttur. Engin önnur 
framboð bárust og var tillagan samþykkt einróma. 
 

4. Umræða um reglur rannsóknastofunnar: Á síðasta ársfundi lagði Kristín Lena 
Þorvaldsdóttir forstöðumaður SHH til að reglur stofunnar yrðu teknar til 
endurskoðunar og kannað hvort eitthvað í þeim megi uppfæra. Rannveig hefur borið 
þetta undir verkefnistjóra Hugvísindastofnunar (sem hýsir Málvísindastofnun og þar 
með rannsóknarstofunn) en viðkomandi taldi ekki þörf á neinum breytingum. Hins 
vegar ef SHH óskar eftir því að í reglur verði sett ákvæði um að að lágmarki einn 
stjórnarmaður skuli vera fastur starfsmaður SHH þá má óska eftir því við stjórn 
Málvísindastofnunnar að þessu ákvæði verði bætt við. Samtímis því mætti rýna betur 
í reglurnar. Rannveig tekur að sér að senda stjórn Málvísindastofnunar erindi um 
þessar breytingar. 

 
5. Önnur mál:  

a. Kristín Lena upplýsti fundinn um það að Árni I. Jóhannesson hefði áhuga á að 
fara af stað með vinnu við nýja orðabók fyrir ÍTM. Hann bað hana um að 
greina frá þessu á fundinum ef einhver innan rannsóknastofunnar sæi 
möguleika á að sækja um styrk með honum fyrir verkefninu.  

b. Kristín Lena sagði einnig frá því að SHH myndi á næstu mánuðum auglýsa laust 
starf í rannsóknum á ÍTM. 



c. Nedelinu voru þökkuð frábær störf og samvinna á liðnum árum og óskað góðs 
gengis á nýjum vettvangi. 

d. Júlía sagði frá vinnu sem fram fer á SHH við að búa til sjálfsnám í ÍTM. 
e. Júlía sagði frá nýliðinni ráðstefnu á svið fötlunarfræða þar sem m.a. var rætt 

um evrópska tungumálarammann og táknmál í umhverfi döff plús.  
 
Ekki voru fleiri mál á dagskrá, fundi slitið kl. 15:30. 
 
Fundargerð ritaði Rannveig Sverrisdóttir. 
 
 
 
 
 
  



Fundargerð stjórnar Rannsóknastofu í táknmálsfræðum 26. apríl 2023 

Fundur var haldinn í stjórn Rannsóknastofu í táknmálsfræðum miðvikudaginn 26. apríl. 
Mættar voru: Júlía G. Hreinsdóttir (JGH), Jóna Kristín Erlendsdóttir (JKE) sem leysti Nedelinu 
Ivanova af í leyfi hennar, Nedelina Ivanova (NI) sem er nýkomin aftur til starfa eftir leyfi og 
Rannveig Sverrisdóttir (RS). Nokkur atriði voru til umræðu: 
 

• Ársskýrslan: Farið var yfir ársskýrslu 2022 sem er tilbúin. Áður hafði verið rætt í stjórn 
hvað af verkefnum SHH ættu að teljast til rannsóknastofunnar og rata þar með í 
skýrsluna. NI hefur sett fram viðmið sem reyndist auðvelt að fara eftir við skýrsluna í 
ár. 

• Á heimasíðu rannsóknastofunnar og á heimasíðu SHH er birt skjal um þær 
málfræðirannsóknir sem gerðar hafa verið á ÍTM en erfitt er að uppfæra skjalið sem 
er á pdf formi. NI ræddi um hvort hægt væri að fara aðrar leiðir í að geyma þessar 
upplýsingar, nota ORCID númer eða annað. Ákveðið að uppfæra pdf skjalið með 
upplýsingum fyrir árið 2022 en skoða í framhaldi hvernig er hægt að breyta þessu. RS 
ræðir við vef- og rannsóknarstjóra Hugvísindasviðs og spyr út í möguleika. 

• Elísa G. Brynjólfsdóttur hefur verið að vinna verkefni fyrir rannsóknastofuna sem snýr 
að því að birta yfirlit yfir allar háskólaritgerðir um ÍTM og málsamfélag þess. Elísa 
kynnti verkefnið á síðasta ársfundi og ræddi tillögur að efnislegri flokkun. Lítið hefur 
gerst síðan þá en RS ýtir á Elísu að klára verkefnið. 

• Farið var yfir heimasíðuna og hvaða upplýsingar þyrfti að uppfæra, RS búin að 
uppfæra upplýsingar um ráðstefnur en biður aðrar stjórnarkonur að senda sér 
upplýsingar sem þær hafa um ráðstefnur framundan. Rætt um það hvort ekki væri 
eðlilegt að heimasíðan væri líka á ÍTM og voru allar sammála um að finna þyrfti leiðir 
til þess, JGH gæti t.d. tekið upp þýðingu á þessu efni. RS skoðar málið í HÍ en síðan er 
hýst þar. 

• Á síðasta ársfundi kom fyrirspurn um það hvort stjórnin gæti sótt um styrk til að þýða 
greinar úr Ritinu 3/2022 (sem þá var í ferli) yfir á ÍTM. Stjórnin samþykkti að leita 
leiða til þess og hefur forgangsraðað greinum. Kannað verður hverjir væru hæfir (og 
góðir) þýðendur og haft samband við þá og óskað eftir tilboði. Þegar upplýsingar um 
kostnað við þýðingu á einni til tveimur greinum liggja fyrir verður leitað eftir 
styrkjum, t.d. til Félags heyrnarlausra. 

• Á síðasta ársfundi kom einnig fyrirspurn um það hvort endurskoða þurfi reglur 
stofunnar. RS er búin að bera það undir verkefnistjóra Hugvísindastofnunar sem telur 
svo ekki vera. Reglurnar skoðaðar og ákveðið að kanna hvort rétt sé að bæta í reglur 
að einn stjórnarmaður að lágmarki skuli vera fastur starfsmaður SHH. 

• Að lokum var farið yfir dagskrá ársfundarins og hverjum, utan fastra starfsmanna, 
ætti að bjóða á fundinn. Auk þeirra fræðimanna sem enn tengjast sviðinu og stunda 
rannsóknir innan þess var ákveðið að bjóða þeim nemendum sem hlotið hafa styrk 
fyrir verkefni tengt ÍTM frá Nýsköpunarsjóði námsmanna í sumar.  

 
Fundargerð ritaði Rannveig Sverrisdóttir 
 
 


